
Шахмат ўйини қадимий ва қизиқарли спорт ва санъат турларидан бири. У беш минг йиллик тарихга эга. Мамлакатимизда халқлари орасида минг йилдан бери ўйналиб келинади. Бу ҳақида жуда кўплаб тарихий манбалар гувоҳлик беради. Шахмат ўйини айниқса темурийлар даврида ривож топади. Амир Темур, Алишер Навоий каби буюкларимиз ҳам шахмат ўйнаганлиги ҳақида маълумотлар бор. Шахмат ўйинлари тарихи Туркистон тарихининг бир парчасидир.
Калит сўзлар: шахмат, шатранж, шахматчи, шахмат тарихи, шахмат-спорт, шахмат-санъат, Туркистонда шахмат ўйини тарихидан. Амир Темур ва шахмат. Алишер Навоий ва шахмат, шахмат ўйининг аҳамияти, бугунги кунда шахмат, шахмат ўйини  фалсафий тафаккур омили.
ИЗ ИСТОРИИ ШАХМАТНИЕ ИГРИ  ТУРКИСТАНА

Холиқов У., ГулГУ

Аннотация 
ИЗ ИСТОРИИ ШАХМАТНИЕ ИГРИ ТУРКИСТАНА
игра вшахмате  одно очень  из древних, интресных вид спорта. этому спорту более пяти тысячи лет. В наше стране  этом видом спорта занимаются  окала тысяча лет. об этом могут подтвердить многие  историческое факты.  Вовремя А. Темура игра в шахмати  была очень распростронена и даже сам великий А Навоии играл в эту игру, об этом  продверждают  факты. Игра в шахматы лиш    молая часть истории Туркистана

Хинд халқининг буюк кашфиётларидан бири шахмат ўзининг  беш минг йиллик тарихига эга. Бу ажойиб спорт ва санъат турининг мамлакатимиз тарихида ҳам минг йиллардан бери ўйналиб келаётганлигидан тарихий манбалар шохидик беради.
Мамлакатимиз илм-фанида аҳамиятли ўрин тутадиган бир қатор мўтабар манбалар: Абу Райҳон Берунийнинг “Ҳиндистон”, Абдураззоқ Самарқандийнинг “Матлаи саъдайн ва мажмаи баҳрайн”, Алишер Навоийнинг “Мажолис ун-нафоис”, “Лисон ут-тайр”, Заҳириддин Муҳаммад Бобурнинг “Бобурнома” каби тарихий асарларда шахмат (шатранж) ўйинига оид қимматли маълумотлар бор. 
Ўзбекистон заминида шахмат чукур илдиз отганини тасдиқловчи манбалар мавжуд. 1972 йилда Далварзинтепада олиб борилган археологик қазилмалар вақтида Кушонлар даврига оид шахмат доналари, 1977 йилда Афросиёбда ўтказилган тадқиқотлар чоғида VII-VIII асрларга тааллуқли 7 та шахмат донаси топилган. 

Шахмат, шоҳмот (форс, шоҳмот - шоҳ ўлди, арабча шатранж) - спорт тури. Ўйиндан мақсад ракиб шоҳини мот қилиш. Икки хил: оқ ва қора рангдаги 64 та тенг катакли тахта-сатҳда икки хил ранг​даги 16 тадан дона (биттадан шоҳ ва фарзин, 2 тадан рух, фил ва от, 8 та​дан пиёда)да ўйналади. 

Шахматнинг келиб чиқиши чатурангга ўйини тарихига бориб тақалади. Араб халифалиги даврида бу ўйин “шатранж” номи билан оммавийлашди. Араблар шахмат ёзувини жорий этгани учун шахмат ўйинлари матнига оид қимматли маълумотлар сақланиб қолган.

Темурийлар даври маданиятида шахмат ўйинининг ўзига хос ўрин тутган. 


Амир Темур даврида кучли шатранжчилар Самарқандда тўпланишган. Табризлик Али аш-Шатранжий (Оловиддин ат-Табризий) Самарқандда ўтказилган мусобақаларда ғолиб чиққан. Шатранж ҳақида китоб ёзиб, унга ўзининг ва XIV-асргача Туркистонда яшаган кўплаб ижодкорларнинг мансубаларини киритган. У соҳибқироннинг ўзи билан ҳам шатранж ўйнаб турган.

XIV асрнинг иккинчи ярмига келиб Амир Темур Туркистон тахтини эгаллайди. Ёш бўлишига қарамай, ўткир зеҳнли,  довюрак, ватан, эл юрт учун жонини ҳам фидо этувчи мард, жасур, шижоатли шахс эди. У давлат бошқаришда ҳудди шахмат тахтасида ўз доналарини олдинга сураётган ва рақибига нисбатан хужум-юриш бошлаётган ўйинчини эслатар эди.  


XIV-XVI асрларда Туркистонда маданият яна тараққий эта бошлайди. Қисқа вақт ичида Амир Темур даврида бир қатор таниқли ва истеъдодли шоирлар, ёзувчилар ва олимлар етишиб чиқади. Булар қатори шу даврда машҳур шатранж усталари ҳам пайдо бўла бошлагани диққатга сазовордир. XV асрнинг машҳур шатранж устаси Али Шатранжий бутун Амир Темур замонасида ном чиқарган.  Тадқиқотчи Меррейнинг кўрсатишича, XV асрда битилган машҳур шатранж рисоласи Али Шатранжий қаламига мансубдир. 


Ниҳоятда ўткир хотирага эга бўлган Амир Темур ҳазратларининг ўзлари ҳам шахмат ўйинига ишқибоз бўлган. Тарихий манбалардан берилган маълумотларга қараганда, “бу ўйинда юксак санъатга эришган”. Амир Темур билимдонликда суҳбатдошларини ҳам  таажубда қолдирган. 

Абулфатҳ Аҳмад ибн Сижзий “Шатранж китоби”нинг топилиши, ундан олдин Туркистонда яшаб ижод этган бошқа муаллифларнинг таъсири остида ёзилган, деган хулоса чиқаришга олиб келади. Абулфатҳ Аҳмад ибн Сижзий яъни Али Шатранжий рисоласидаги ривоятларнинг Гермес ҳақидагиси, яъни “Шатранжи кабир” (“Катта шахмат”) тафсилоти “Шатранж китоби” китобидаги баённинг ҳудди ўзгинасидир. Али Шатранжий замонида “Шатранжи кабир”нинг ҳудди шу варианти Амир Темурнинг севган ўйини бўлган. 

Али Шатранжийда “Шатранж китоби” рисоласида бошқа ҳам кўпгина китоблар  бўлганга. “Шатранж китоби”да ҳудди Адлий китобидаги сингари, мансубаларнинг кўпи кимга тегишли эканлиги  кўрсатилмаган. Али Шатранжий эса, аксинча, ҳамма муаллифларни бирма-бир айтиб ўтган. Бу борада у Абу Бакр ас-Сулий китобидан фойдаланган кўринади. Мансубаларнинг 60 тадан 19 таси Али Шатранжий ижоди, қолганлари эса туркистонлик шахматчилар: Раброб, Хоразмий, Абулфатх ижодига оиддир.  

Алишер Навоийнинг замондоши, машҳур тарихчи Хондамир ўзининг “Ҳабиб ус-сияр фи ахбори афродил башар” асарида XIV асрнинг иккинчи ярмида Табризда, кейнчалик Эрон ва Озарбайжонда яшаган Ҳожа Али Табризийни ўша даврда шуҳрат топган  шахматчи сифатида таърифлайди: “У шатранж илмидан шунчалик воқиф эдики, уни устод деб атардилар. Ҳатто ғойибона ҳам ҳудди ҳозиронадек гўзал ўйнарди. У Амир Темур мажлисларида ҳамиша ўйнарди”
. 

Манбаларда маълум бўлишича, - дейди М.Муҳиддинов,   Хожа Али бир вақтда тўрт киши билан тўрт тахтада ғойибона ўйнай олган. Ҳолбуки бу даврларда Европада бу усул билан иккита тахтада аранг ўйнаганлар. Хожа Али Табризийнинг Амир Темурни фармони билан уста шатранж сифатида Самарқандга олиб келингач, Али Шатранжий Самарқандий номи билан шуҳрт топган. Бу фикрни тасдиқловчи яна бир маълумот борки, уни бизгача араб тарихчиси Ибн Арабшоҳнинг “Ажоиб ал-мақдур фи тарихи Таймур”-“Темур тарихида тақдир ажойиботлари” асарининг ўзбек тилига таржима қилиб,  шарҳлаб берган тарих фанлари доктори, арабшунос-шарқшунос олим Убайдулло Уватов тақдим этган. Ибн Арабшоҳнинг 1436-1437 йилларда ёзган “Ажоиб ал-мақдур фи тарихи Таймур” (“Темур тарихида тақдир ажойиботлари”) асарида XV аср Самарқанд шахматчилари ва умуман, шахмат ҳақида баъзи баҳслар ва ҳикоялар келтирилган. Жумладан амир Темурни шахмат ўйнаши ҳақида:
“Темур ҳар ҳандай ҳунар ва касб бўлмасин, агар унда бирон фазилат ва шарофат бўлса, шу касб эгаларига ғоятда меҳр қўйган эди. У табиатан масхарабоз ва шоирларни ёқтирмас, мунажжиму табибларни (ўзига) яқин тутиб, улар гапларига эътибор қилар ва сўзларини тингларди. Ўз фикрини пешлаш мақсадида у муттасил шатранж ўйнарди. Унинг қиммати кичик шатранж (уйнаш)дан олий бўлиб, у катта шатранж ўйнарди. Бу шатранж тахтасининг эни ўн бир (хона), бўйи ўн (хона)дан иборат эди. Унда ортиқча икки туя, икки жираф, икки талийъа (олдинги), икки зубаба (чивин), вазир ва булардан бошқа тошлар бўлиб, унинг (аниқ) сурати кейинроқ келади. Кичик шатранж катта шатранжга нисбатан арзимас нарсадир”
, деб ёзади.
Бундан ташқари 1401-1408 йиллларда Самарқанда яшаган Ибн Арабшох моҳир шахматчиларнинг баъзилари ҳақида маълумот беради. “Шатранжчилардан Муҳаммад ибн Ақил ал-Хайми ва Зайн ал-Яздий ва бошқалар. Шатранжчиларнинг алломаси фақиҳчи, ҳадисчи (олим) Алоуддин ат-Табризий эди. У Зайн ал Яздийга ортиқча бир пиёда қўяр ва ундан ғолиб чиқар, Ибн Ақилга эса битта от қўйиб, унинг устига миниб оларди (енгарди). Темур шарқу ғарб иқлимларини алғов-далғовга солди. Унинг жангу жадалида ҳар бир султон ютқазиб, ҳар бир шоҳ жангда ҳам, (шахмат) ўйинида ҳам ундан (енгилиб) мот бўлди
, деб ёзади.
“Темур Алоуддинга “Гўё мен мулк сиёсатида ягона бўлганим каби, сен ҳам шахмат оламида тенги йўқсан”. (Шунингдек яна у) бизлардан, яъни мен ва мавлоно Али Шайхдан ҳар қайсимиз ўз санъатида кароматларга эга бўлиб, беназир кишилармиз, - деярди. Шахмат уйинию мансубалари илмида унинг (ўзига хос шарҳи бў​либ, у билан ўйинда чуқур ўйламасдан (унинг) фикри ҳаддига етишга ҳеч бирон кимса қодир эмасди. У шофиъй мазҳабидан, фиқҳ илмини яхши билган ҳадис олими, хайр-саховатли (киши) бўлиб, чиройлик юзлию сўзли эди. Менга ҳикоя қилишича, у, оллоҳ юзини кароматли қилрур амирул муминийн Алини тушида кўр​ган, Али унга бир халтада шахмат тутқазгач, шундан кейин ҳеч бир инсон ундан ғолиб чиқмаган. Унинг ўйин пайтидаги сифатларидан бири шу эдики, ўйин вақтида у ҳеч тафаккур қилмас, фақат (унинг) рақиби узоқ ўйлаб фикрга чўмгандан кейин ўйнагач, у ҳеч бир тадбир кўрмасдан юриб қўярди. Бир вақтнинг ўзида у икки рақиб билан ғойибона ўйнарди ва ҳисоблаши натижасида ўз томонида қандай донолар ва рақиблари томонида қандай доналар борлигини биларди. У ва Амир (Темур) катта шатранж ўйнардилар. Шунингдек, мен унда давралик ва узунчоқ шахматни ҳам кўрган эдим. Катта шатранжда аввал зикри ўтганидек, ортиқча доналар бўлиб, мана бу унинг бир томонининг суратидир.

1) Руҳ пиёдаси. 2) От пиёдаси. 3) Даббаба пиёдаси. 4) Илғор пиёда. 5) Жирафа пиёдаси. 6)     . 7) Фил пиёдаси. 8) Туя пиёдаси. 9) Вазир пиёдаси. 10) Фарзин пиёдаси. 11) Пиёда пиёдаси. 12) Руҳ. 13) От. 14) Даббоба. 15) Илғор. 16) Жирафа. 17) Шоҳ пиёдаси. 18) Жирафа. 19) Илғор. 20) Даббоба. 21) От. 22) Руҳ. 23) Фил. 24)
     . 25) Туя. 26)        . 27) Вазир. 28) Шоҳ. 29) Фарзин. 30)
 . 31) Туя. 32)      . 33) Фил. Бу ўйинни ўрганиш йўли амалда осонроқ бўлиб, уни (қурук) сўзлар билан шарҳлаш фойдасиздир”
, деб тавсифлаб берган. 

Демак, Ибн Арабшохнинг ёзишича Амир Темур Али Шайхий билан катта шахмат ўйини ўйнаган. 
Қадимий шатранж-шахмат маданиятининг юксалишига Алишер Навоий маълум даражада ҳисса қўшганлигини ва бу соҳанинг илғор вакилларини ўз қаноти остига олиб, уларга раҳномолик қилганлигини бошқа тарихий манбалардан ташқари, мутафаккирнинг ўз асарларидаги маълумотлар ҳам тасдиқлайди.

“Мажолисун-нафоис” асарида Алишер Навоий ўша давр илғор кишилари қаторида шатраж устодларини ҳам бирин-кетин тилга олган. Алишер Навоий олтинчи шеърий дастони “Лисонут-тайр”ни умрининг сўнгги йилларида яратган, Бу фалсафий асарда у мажозий образлар ва уларнинг образли саргузаштлари орқали объектив борлиқни эътироф этган, инсонни кўкларга кўтарган. Бу асарда реалистик ҳикоялар ҳам бор. «Шатранжи кабир ҳикояти» шулар жумласидандир. Таниқли навоийшунос олим Адуқодир Ҳайтметов унинг

Икки шатранж ўйнагувчи устоз

Арсан шатранжга айлаб кушод.

Икки жонибдин бўлиб оромгир,

Тўкдилар ўртада шатранжи кабир...
сатрлари билан бошланган шу  ҳикоясини қисқача таҳлил этиб, бу ҳикояда шатранжнинг усталик билан тафсилланганлигини, Алишер Навоий икки томоннинг бир-бирига қарши юришларини ҳарбий урушларга ўхшатганлигини ва ҳарбий терминлардан кенг фойдаланганини айтади.    

Навоийнинг ўзи шатранж ўйнаганлиги ҳақидаги бирон-бир ишончли яхлит манба ҳозирча учрамади. Лекин юқоридаги ҳикоянинг моҳирона ёзилганлигига ҳамда ўша даврнинг устоз шатранжчиларига берилган таърифларга қараб Алишер Навоий фақат кузатувчигина бўлмасдан, бу ўйинни ўзи ҳам севган ва яхши билган деб дадил айта оламиз. Алишер Навоий «Мажолис ун-нафоис» номли тазкирасида ўша замоннинг маданияти кенг акс эттирилган. Бу асарда ўша замоннинг энг кўзга кўринган шатранж усталарига берилган таъриф-тавсифлар, баҳолар Навоий замонида шатранж маданияти ва санъат аҳллари ўртасида қадрланганлигининг яққол далилидир.

Алишер Навоий ўша вақтларда икки хил шахмат: шатранжи кабир ва шатранжи сағир мавжуд эканлигини айтибгина қолмай, юқорида зикр этилганидек, «Шатранжи кабир ҳикояти»ни битган. Шатранжи кабирда (катта шахматда) сипоҳлар орасида айиқ (даббоба), зурофа куннофа(туя)лар ҳам бўлган. Амир Темур ана шундай 100-112 хонали шатражда ўйнашни афзал кўрган. Шатражи сағир эса 64 хонадан иборат тахтада ўйиналадиган одатий шахматдир.

Алишер Навоий замонида шатранж ана шундай юксак даражага кўтарилган. Бунда маданият аҳлининг улкан ғамхўри, ҳомийси бўлган Навоийнинг хизматлари бениҳоят каттадир.

Темурийлар даврида шахмат ўйини ўзига хос маданият намунаси бўлиб хизмат қилган. Юқорида келтирилган аллома ва олимларнинг асарларидан келтирилган фикрлар бунга мисол бўла олади деган фикрдамиз. 

Шахматда инсон қалбидан қайнаб чиққан туйғулар, тўғрисидаги масала инсон маданияти тарихидан қизиқарли ўрин олган. Энг муҳим хулоса шуки, шахмат - жаҳон халқлари жамоавий ижодининг меваси бўлиб, бунда ўрта осиёликларнинг хизмати алоҳида ўрин тутиши эндиликда ҳар тарафлама эътироф этилмоқда
. Шахмат инсонда ақлий мусобақаларнинг қизиқарлироқ шаклларига эҳтиёж туғилиши оқибатида пайдо бўлган десак, янглишмаймиз.

Шахмат тахтасининг ҳар бир катагида сирли олам яширинган. У кишини мушоҳадага, жўшқин ҳислар гирдобига, кураш майдонига етаклайди. Ҳа, шах​мат ўт-олови йўқ улкан жанг майдонига, якуни йўқ китобга ўхшайдн. Минг йиллардан бери шу 64 катакда 32 дона билан жанг қилинади, шу 64 “саҳифа”да 32 та “ҳарф” билан “сўз” ясалади, лекин ҳали ҳеч ким унинг адоғига етган эмас! Унинг муаммолари шу қадар чексиз.

Шахмат доналарини бизда баъзан “тош” деб ҳам атайдилар. Мадомики шундай экан, ана уша “митти тош”ларнинг 64 катакли кичкинагина майдон - шахмат тахтасида турли-туман тарздаги жойлашувидан вужудга келувчи, аммо асло барбод бҳлмайдиган “бино” ўзига хос санъат намуналарини мен “мангулик” достонлар деб атагим келади. Чунки улар қоғозу дилларда абадий муҳрланиб қолади.

Шоир дейди:

...Шахмат абадийдир, шеър ҳам абадий,
Юриш тугамасу сўз бўлмас тамом.
Шахмат тахтасида, шеър майдонида
Ғоялар кураши этади давом.

(Эркин Воҳидов)
Ҳозир кунда мамлакатимизда болалар ва ёшлар ўртасида ҳам шахматни ривожлантиришга катта эътибор бериляпти. Шахмат “Умид ниҳоллари”, “Баркамол авлод”, “Универсиада” мусобақалари дастурига киритилган. Ўзбекистонлик ёш шахматчилар болалар-ўсмирлар ўртасида ўтказилаётган халқаро мусобақаларда совринли ўринларни эгаллаб келишяпти. Ҳозирги вақтда Тошкент ва вилоятлардаги шахматга ихтисослашган болалар-ўсмирлар спорт мактаблари, шахмат клублари ва тўгараклари фаолият кўрсатяпти.
Ўрта осиёлик машҳур олим ва замонасининг тенги йўқ шахматчиси Абубакр ас-Сулийнинг бир рисоласида шундай сатрларни ўқиймиз: ...Ўйинлар ичида ва подшоҳларнинг энг севимли машғулотлари орасида шахматдан кўра яхшироқ нарса йўқ. Ажам (араблардан ташқари мамлакатлар) подшоҳлари ҳамма вақт болаларига ўзга илмлардан кўра шахматни кўпроқ ўргатганлар. Ажамларнинг фикрича, шахмат ўйнамайдиган бола ўйнайдиганига нисбатан отасининг назаридан четроқда қоларкан...”
.

Ўзбекистон Республикаси Президенти Ислом Каримов томонидан янги кириб келган 2014 йилга – Соғлом бола йили мақоми берилди.
“Жорий йилга бундай ном берганимиз. Авваламбор. Болаларимизнинг соғлиги ҳақида, уларнинг келажаги ҳақида кўрсатилаётган эътибор ва ғамхўрликнинг яна бир амалий ифодасидир”
.

Мустақиллик йилларига берилган ҳар бир ном замирида чуқур мазмун-моҳият ва чуқур фалсафа яшринган бўлиб, жорий йил болажон халқимизни фарзанд тарбиясига эътиборли эканлиги кўсатувчи халқ эканлигини ифодасидир.

Бу жараёнда болаларимизнинг ота-боболаримиз ҳаёт фаолиятидан ва меросидан ибрат олган холда санъат ва спорт тури бўлган шахмат ўйинини ўрганиши уларнинг тафаккурини кенгайтириб, баркамол ва заковатли бўлиб ўсишларига хизмат қилади.
Зеро, Президент Ислом Каримов ибораси билан айтганда: “… спорт билан шуғулланган бола ҳеч қачон ёмон йўлларга юрмайди”.

“Фахр билан айтишимиз мумкинки, Ўзбекистон болалари замонга мос, Ватанимизга, халқимизга муносиб равишда ўзгариб бормоқда. Бу бизнинг энг катта бахтимиздир”.

� Абулфатх Аҳмад. Рисолаи шатранж (форсча), Ўзбекистон ФА Шарқшунослик институти фонди, № 8141.

� Муҳиддинов М. Ўн тўққиз чемпион. –Т.: Юлдузча, 1998. 8-9 бетлар.


� Муҳиддинов М. Ўн тўққиз чемпион. –Т.: Юлдузча, 1998. 9 бет.


� Каримов И.А. 2014 йил юқори ўсиш суръатлари билан ривожланиш, барча мавжуд имкониятларни сафарбар этиш, ўзини оқлаган ислоҳатлар стратегиясини изчил давом эттириш йили бўлади. Ўзбeкистoн Рeспубликаси Прeзидeнти Ислoм Каримoвнинг мамлакатимизни 2013 йилда ижтимoий-иқтисoдий ривoжлантириш якунлари ва 2014 йилга мўлжалланган иқтисoдий дастурнинг энг муҳим устувoр йўналишларига бағишланган Вазирлар Маҳкамасининг мажлисидаги маърузаси. “Халқ  сўзи”. 2014 йил 18 январь. 3 бет.








PAGE  
6

